O CATÁLOGO DE MATERIAS

(Resumo de: Lista de Encabezamentos para Bibliotecas Públicas. Ministerio de Cultura)

A necesidade da catalogación por materias chega historicamente por dous camiños: por un lado, a biblioteca de minorías cultas ou eruditas convértese en biblioteca pública ou de masas;( …) A biblioteca pública, sen demasiados compromisos pedagóxicos, ao menos no mundo occidental, evolucionou cara unha biblioteca de información. Así, xa non importa antes que nada o documento, senón o seu contido. Por iso falamos do catálogo de materias: aquel no que á descrición bibliográfica se engaden os puntos de acceso necesarios para chegar ao contido do libro e poder así responder a unha posíbel cuestión do usuario: que hai na biblioteca sobre un asunto determinado?

Utilízanse palabras da linguaxe natural, pero dotadas dos medios de control necesarios para evitar os equívocos e as ambigüidades. Trátase de linguaxes controladas. Todo vai dirixido a conseguir as dúas cualidades que debe ter unha búsqueda na información: a precisión e a exhaustividade. A forma en que aparecen son as listas de encabezamentos de materia. Son aplicábeis a todo o conxunto dos coñecementos. As súas posibilidades son pois, limitadas pola enorme cantidade de termos posíbeis que hai que purificar de sinonimias e homonimias. A miúdo, hai que definir o significado dos termos. Hai que relacionalos entre sí, xa que uns asuntos teñen que ver cos outros e un asunto pode necesitar varios termos para a súa expresión. 

A catalogación por materias esixe dar os siguientes pasos:

1. Analizar o contido do documento. Examinar título, índice, obra , outras fontes informativas…

2.  Sintetizar o contido nun signo. Os signos son termos da linguaxe usual, é dicir, palabras ou conxuntos de palabras que representan conceptos. A materia ou asunto é o obxecto do libro, aquilo do que trata o libro e non o que di o libro, o discurso do libro. Os encabezamentos de materia representan conceptos e non xuízos. Esta forma de catalogación xustifícase porque o usuario busca información sobre realidades concretas, máis que información sobre disciplinas determinadas. Quen busque información sobre a auga nun catálogo sistemático formado coas táboas abreviadas españolas da CDU terá que buscala en cerca de vinte grandes números distintos dun catálogo sistemático, mentres que lle bastará con acudir a un único lugar no catálogo alfabético de materias: a palabra AUGA.

Os encabezamentos de materia son a forma máis elemental da análise por materias dun documento (pódense facer extractos, resumos, recensións –crítica- …) 

Os instrumentos de análise que son os encabezamentos de materia tratan de describir o contido dun libro por simplificación, non tratan de transcribilo ou de resumilo, porque a súa finalidade non consiste en dar información, senón en abrir as portas para chegar até ela no libro.

Principios básicos

a) Principio de especificidade. O termo escollido debe describir unha materia concreta e só unha.

b) Principio de uso. As regras deben acomodarse á función da biblioteca e ás necesidades dos usuarios.

c) Principio lingüístico. Os termos utilizados deben pertencer ao idioma habitual e respectar nas súas conexións a orde natural do idioma de que se trate. 

d) Principio de economía. Os encabezamentos de materia non tratan de atomizar a información, senón de sintetizala describíndoa e para iso debe evitarse: asignar a un asento moitos encabezamentos ou asignarlle un demasiado xenérico. 

FORMAS DE ENCABEZAMENTO

Non chega con atopar o termo ou termos que han de describir unha materia. Cómpre seguir unhas regras que no só supoñan o respecto polos principios xa ditos, senon que doten aos encabezamentos de uniformidade:

a) Unha soa palabra. É a forma ideal. Trátase de ordinario dun nome. Os adxectivos só se usan sustantivados. Na Lista española adóptase a regra de utilizar o singular para os nomes abstractos (Escravitude, Relixiosidade) e o plural para os concretos (escravos, relixiosos). Pero a regra non é inflexíbel. Poden darse tamén LIBERDADES PÚBLICAS ou TRIGO, OURO…

b) Nome + adxectivo. O uso desta forma depende do seu poder especificador, nuns casos, e noutros, de que no pode cambiarse por outra CLASES SOCIAIS non pode ser SOCIEDADE – CLASES

c) Nome + complemento. Son termos compostos que non admiten formulación máis simple: BARCOS DE GUERRA

d) Nome + nome. USOS E COSTUMES (cuasisinónimos) ou materias que se estudan nas súas relacións (ARTE E MORAL)

e) Encabezamentos + subencabezamento ou termo + termo. O maior ou menor uso de subencabezamentos contrólase e regúlase polo maior ou menor volume dos fondos bibliográficos. O encabezamento composto resulta ser un medio para evitar a excesiva acumulación de asentos baixo un mesmo encabezamento.

Os subencabezamentos

Deben especificar a materia do encabezamento. Normas:

a) Tipos. De materia ou tópicos, topográficos, cronolóxicos e formais:

Bibliotecas – Edificios

Bibliotecas – España

Bibliotecas – Historia – s. XX

Bibliotecas – Bibliografías

b) Cada subencabezamento únese coa palabra que lle precede por medio dun guión.

c) En caso de haber varios subencabezamentos, a orde en que se consignan é o de a)

d) Só debe utilizarse un encabezamento de cada clase.

DAHL, Roald – Personaxes femeninos

E non

DAHL, Roald – Personaxes – Mulleres

Os subencabezamentos de materia, deben ser conceptos aplicábeis a moitas materias

Os subencabezamentos topográficos son nomes de lugar que serven para especificar unha materia. Estes tamén poden ser encabezamentos. 

Os subencabezamentos cronolóxicos especifican unha materia ao situala no tempo. 

Os subencabezamentos de forma refírese, sobre todo, ao discurso, á configuración do discurso que trata unha materia

As listas de encabezamentos

Ordénase alfabéticamente a relación de todos os encabezamentos xa utilizados. Son listas até certo punto abertas –actualizábeis-

